
  قعدة الراجل في البيت وحشة كلمة بتقولها بعض الستات. ولكن النبي عليه الصلاة والسلام حول قعدة الراجل في البيت لاجمل حاجة وامتع حاجة في حيات حياة الزوجة السيدة عائشة رضي الله عنها وارضاها كانت تقول كان نبي الله صلى الله عليه وسلم في مهنة اهله. يعني ايه في مهنة اهله؟ يعني النبي عليه الصلاة والسلام وهو قاعد في البيت كانت قعدته

  جميلة هي ايه مهنة المرأة في البيت؟ الكنز والطبخ والمسح والكوي وشرا وشرا الخضار تقشير البصل والبطاطس وعمل السلطة ونشر الهدوم. متخيلين يا جماعة ان النبي عليه الصلاة والسلام جعل سنة ان انت تعيش مراتك

  امتع اوقات حياتها وانت معها في البيت. لانك انت مشاركها في المطبخ بتطبخ. انت بتحط الزيت على الرز وهي بتعمل سلطة. وانتم الاتنين قاعدين مع بعض بتتكلموا بقى انتم الاتنين اصحاب وصاحبته واخيه. بتصاحبوا بعض. تخيل بقى الست اللي جوزها بالمنزر ده تحبه قد ايه؟ شفت النبي عليه الصلاة والسلام؟ مين

  يمتع اي امرأة في حياتها اكتر من واحد مستن بسنة النبي عليه الصلاة والسلام. حديس مروي عن النبي عليه الصلاة والسلام وان كان في سنده. بعد ما قال قال النبي

  روي عن النبي صلى الله عليه وسلم انه قال اول ما يوضع في ميزان العبد نفقته على اهله. اول حاجة يوم القيامة ساعة نصب الموازين موقف رهيب مرعب. اول اول حسنة هتتحط في ميزان حسناتك. اي حاجة صرفتها على مراتك. ايه الجمال ده! ايه الدين الجميل ده يا جماعة! ما هو

  هي تستاهل الزوجة تستاهل. امنا كلنا اسمها ايه ؟ اسمها حواء. ليه حواء من الاحتواء؟ الرسول عليه الصلاة والسلام قال خلقنا من ضلع اعوج. ضلع اللي هو الرب الضلع الضلع بتاع القفص الصدري اعوج. الضلع لو كان مستقيم كانت بقت مصيبة. الضلع معوج عشان يحاوط القلب من كل ناحية ويحميه. ما يتضربش القلب من قدام

  وراء. الضلع لو كان مستقيم كانت بقت مصيبة والقلب اي خبطة قتلته. فالمرأة رمز الاحتواء. رمز الحنان زي ما هي بتحتوي وبتحن انت كمان لازم تبقى حنون معها. انت اللي بتطلع اجمل ما فيها او اسوأ ما فيها. طلع اجمل ما في زوجتك من حنان واحتواء بالحب. مش

  عايزين ننسى الحديس ده يا شباب ده مش تكبر ابدا خلي قعدتك في البيت حلوة. خلي مراتك تبقى امتع اوقاتها وانت قاعد معها في البيت. خليك مطبق سنة النبي عليه الصلاة والسلام كان رسول الله صلى الله عليه وسلم في مهنة اهله. ما فيش عيب للراجل ان هو يطبخ ويكنس ويمسح مع مراته

